
BOSNA | HERCEGOVINA
Federacija Bosne i Hercegovine
Tuzlanski kanton

GRAD GRACANICA
GRADSKO VIJECE

Broj predmeta: 01-04- -2022
Broj akta: 01DT-001
Gracanica, . godine

Na osnovu ¢lana 8. Statutarne Odluke o organizaciji Grada Gracanica u skladu sa
Zakonom o Gradu Gracanica (,,Sl. glasnik Grada Gracanica®, broj: 1/19) i ¢lana 99. Poslovnika
Gradskog vije¢a Gracanica (“Sluzbeni glasnik Op¢ine Gracanica”,broj 6/14 1 7/18 1 "SluZbeni
glasnik Grada Gracanica", broj: 3/20 1 01/21), Gradsko vije¢e Gracanica na sjednici odrZanoj
dana .godine, donosi

ODLUKU O JAVNIM RASPRAVAMA

l. OSNOVNE ODREDBE

Clan 1.
(Predmet odluke)

Ovom odlukom blize se ureduju nacin i postupak organizovanja i sprovodenja javne rasprave u
postupku donoSenja propisa i drugih op¢ih akata, odnosno planskih dokumenata iz nadleznosti
Grada Gracanica (u daljem tekstu: Grad).

Clan 2.
(Pojam javne rasprave)

Javna rasprava predstavlja skup razli¢itih aktivnosti, preduzetih u unaprijed predvidenom
vremenskom okviru, u cilju pribavljanja prijedloga 1 stavova gradana u postupku pripreme
odredenog akta.

Javna rasprava provodi se 0 nacrtu akta (statuta, odluke, plana i drugog akta u pripremi), ako
ovom odlukom nije drugacije predvideno, a moZe se sprovesti i ranije na prijedlog organa
nadleznog za pripremu i utvrdivanje nacrta akta koji je predmet javne rasprave.

Javna rasprava obavezno podrazumijeva:

1) pribavljanje prijedloga, sugestija i misljenja gradana i ostalih uc¢esnika u javnoj raspravi u
pisanoj ili elektronskoj formi i

2) organizovanje najmanje jednog otvorenog sastanka predstavnika nadleznih organa Grada,
odnosno javnih sluzbi sa mjesnim zajednicama, zainteresovanim gradanima, predstavnicima
udruzenja gradana i sredstava javnog informisanja (u daljem tekstu: otvoreni sastanak).

Organ nadlezan za organizovanje javne rasprave je duzan da gradanima iz svih dijelova Grada
obezbijediti uces¢e u javnoj raspravi.

Otvoreni sastanak se organizuje u sjediStu Grada, a izuzetno se moze organizovati i u mjesnim
zajednicama, na prijedlog organa nadleznog za pripremu i utvrdivanje nacrta akta koji je predmet
javne rasprave.

O pitanjima koja su od znaCaja za cijelu zajednicu, javna rasprava se organizuje za cijelu
teritoriju Grada, a u slucaju da se javna rasprava provodi o pitanju od interesa za gradane sa
dijela teritorije ili za odredenu kategoriju gradana, javna rasprava se moze organizovati samo za
taj dio, odnosno u okviru te kategorije gradana.

Clan 3.
(\Vrijeme trajanja javne rasprave)

Javna rasprava traje najmanje 15 dana.
Vrijeme trajanja javne rasprave utvrduje Gradsko vijece.

Clan 4.
(Objavljivanje otpoc¢injanja rada na pripremi propisa)

Organ Grada nadlezan za pripremu propisa duzan je da na web stranici Grada i na drugi
primjeren nacin obavijestiti javnost da je otpoceo rad na pripremi propisa koji donosi Gradsko
vijece.
Obavjestenje iz stava 1. ovog Clana, objavljuje se u roku od 30 dana od dana pocetka izrade tog
propisa.
Clan 5.
(Vrste javnih rasprava)

Javna rasprava moze biti: obavezna javna rasprava i javna rasprava po zahtjevu, odnosno
prijedlogu (u daljem tekstu: fakultativna javna rasprava).

Obavezna javna rasprava je javna rasprava koja se obavezno provodi u postupku pripreme akata
utvrdenih ovom odlukom u skladu sa zakonom, odnosno Statutom.

Fakultativna javna rasprava je javna rasprava koja se moze sprovesti u postupku donosSenja
drugih op¢ih akata iz nadleznosti Gradskog vijeca, pod uslovima i po postupku predvidenom
ovom odlukom, u skladu sa Statutom.

1. OBAVEZNA JAVNA RASPRAVA

Clan 6.
(Kada se provodi obavezna javna rasprava)

Javna rasprava obavezno se organizuje i provodi:

1) u postupku pripreme Statuta;
2) u postupku pripreme BudZeta Grada;

3) U postupku pripreme strateskih dokumenata Grada ;
4) u postupku pripreme planskih akata;
5) u drugim slucajevima predvidenim zakonom i Statutom .

Organ Grada nadlezan za pripremu propisa i drugog akta iz stava 1. ovog ¢lana, odnosno radno
tijelo Gradskog vijeca obrazovano za njegovu pripremu, duzno je da pored obavjestenja iz ¢lana
4. ove odluke objavljuje i1 informacije i podatke, odnosno povezana dokumenta od znacaja za
pripremu propisa i drugog akta iz stava 1. ovog ¢lana, ako je to predvideno ovom odlukom.

Obavjestenje sa informacijama i podacima, odnosno dokumentacijom iz stava 2. ovog ¢lana,
objavljuje se u roku od 15 dana od dana pocetka izrade propisa i drugog akta iz stava 1. ovog
¢lana.

Clan 7.
(Organizovanje i provodenje obavezne javne rasprave)

Obaveznu javnu raspravu organizuje i provodi Gradsko vijece ili nadlezna Sluzba, na na¢in i u
vrijeme koje predlozi organ, odnosno radno tijelo vijeca nadlezno za utvrdivanje, odnosno za
pripremu nacrta akta.

Obavezna javna rasprava provodi se na nacin i po postupku propisanom ovom odlukom za javnu
raspravu o nacrtu opcéeg akta, ako ovom odlukom nije drugacije predvideno.

1. JAVNA RASPRAVA U POSTUPKU PRIPREME STATUTA

Clan 8.
(Javna rasprava o nacrtu statuta, odnosno odluke o promjeni statuta)

U postupku donosenja novog ili promjene postojeceg Statuta, javna rasprava se provodi 0 nacrtu
Statuta, odnosno nacrtu odluke o promjeni Statuta.

Radno tijelo Gradskog vije¢a nadlezno za pripremu nacrta Statuta, odnosno nacrta odluke o
promjeni Statuta, duzno je da uz Obavjestenje iz ¢lana 4. ove odluke objavi i osnovne
informacije o planiranim rjesenjima koja ce biti predlozena.

Clan 9.
(Kada se ne mora sprovesti javna rasprava)

Ako se promjena Statuta predlaze samo radi uskladivanja sa zakonom koje se vrsi putem
preuzimanja preciznih zakonskih rjesenja, Gradsko vije¢e moze aktom o pristupanju izmjeni
Statuta odluciti da se javna rasprava ne spovede, ako zakonom nije drugacije predvideno.

2. JAVNA RASPRAVA U POSTUPKU PRIPREME BUDZETA

Clan 10.
(Kada se provodi javna rasprava)

U postupku pripreme budzeta, javna rasprava se provodi o:

1) nacrtu Budzeta Grada i
2) nacrtu Odluke o0 izvr$enju Budzeta.

Clan 11.
(Javna rasprava o budzetu)

Gradonacelnik moze odluciti da o prijedlozima ideja za kapitalne projekte, konsultuje gradane
putem javne ankete, odnosno drugog oblika konsultovanja.

Uz poziv za provodenje javne rasprave, pored obrazlozenog nacrta Budzeta objavljuju se i
informacije o rezultatima konsultacija ukoliko su prethodno sprovedene u skladu sa stavom 1.
ovog Clana.

Prilikom utvrdivanja prijedloga kapitalnih projekata za ukljucivanje u prijedlog BudZzeta,
Gradonacelnik i Gradsko vijeée, vodi¢e ra¢una o prijedlozima i sugestijama datim u javnoj
raspravi.

Clan 12.
(Javna rasprava o nacrtu odluke o nacinu izvr$enja budzeta)

Javna rasprava o Nacrtu Odluke o nacinu izvrSenja Budzeta provodi se zajedno s nacrtom
BudZeta.

3. JAVNA RASPRAVA U POSTUPKU PRIPREME STRATESKIH DOKUMENATA GRADA

Clan 13.
(Kada se provodi javna rasprava)

Javna rasprava se provodi u postupku pripreme:
1) Strategije razvoja Grada
2) Strateskog dokumenta (sektorskih strategija, programa, koncept politike i akcioni plan).

Clan 14.
(Javna rasprava u pripremi Strategije razvoja Grada)

Javna rasprava u pripremi Strategije razvoja provodi se po postupku propisanom zakonima i
podzakonskim aktima kojim se utvrduju obavezni elementi plana razvoja .

Clan 15.
(Objavljivanje otpocinjanja rada na strateSkim dokumentima)

Organ nadlezan za pripremu strateSkog dokumenta je duzan da na web stranici Grada, obavijesti
javnost da je otpoceo rad na pripremi strateSkog dokumenta koji donosi Vijece, u roku od sedam
radnih dana od dana pocetka izrade tog dokumenta.

Clan 16.
(Konsultacije u pripremi strateSkih dokumenata)

Organ nadlezan za pripremu strateSkog dokumenta je duZzan da omoguéi uceS¢e svih
zainteresovanih strana i ciljnih grupa u procesu konsultacija koje provodi tokom izrade strateskih

dokumenata, tj. tokom sprovodenja ex-ante analize efekata, koriste¢i primjerenu tehniku
konsultacija (fokus grupa, okrugli sto, polustrukturirani intervju, panel, anketa, prikupljanje
pisanih komentara), u skladu sa zakonomi podzakonskim aktima kojim se ureduje upravljanje
javnim politikama.

Organ iz stava 1 ovog clana informiSe ucesnike konsultacija o rezultatima sprovedenih
konsultacija, a posebno o razlozima zbog kojih odredene sugestije nisu prihvacene i duzan je da
informacije o rezultatima konsultacija sprovedenih u svim fazama izrade strateskog dokumenta
objavi na web stranici Grada najkasnije u roku od 15 dana od dana zavrSetka konsultacija.
Informacija o rezultatima sprovedenih konsultacija obuhvata narocito: podatke o konsultovanim
stranama, obimu i metodima konsultacija, pitanjima o kojima se raspravljalo tokom konsultacija,
zatim primjedbama, sugestijama i komentarima koji su uzeti u razmatranje i onima koji nisu
uvazeni, kao i o razlozima za njihovo neprihvatanje.

Organ iz stava 1. ovog ¢lana moze, imajuéi u vidu rezultate konsultacija koje provodi tokom
izrade strateskih dokumenata, donijeti odluku da u radnu grupu za izradu tog dokumenta ukljuci
reprezentativne predstavnike zainteresovanih strana i ciljnih grupa.

Clan 17.
(Javna rasprava u pripremi strateSkih dokumenatata)

Gradska sluzba za upravu nadlezna za pripremu strateSkog dokumenta duzna je da prije
podnosenja Gradskom vijecu na razmatranje i usvajanje strateSkog dokumenta, organizuje i
sprovede javnu raspravu o strateSkom dokumentu.

Postupak javne rasprave zapoc€inje objavljivanjem javnog poziva za uceS¢e u javnoj raspravi sa
programom javne rasprave, na web stranici Grada.

Javni poziv obavezno sadrzi:

1) podatke o predlagacu i donosiocu (naziv i sjediste);

2) naziv strateskog dokumenta koji je predmet javne rasprave;
3) oblast planiranja i sprovodenja javnih politka;

4) informacije o obrazovanju i sastavu radne grupe koja je pripremila prijedlog strateSkog
dokumenta.

Program javne rasprave obavezno sadrzi:
1) prijedlog strateskog dokumenta koji je predmet javne rasprave;
2) rok za provodenje javne rasprave;

3) vazne informacije o aktivnostima koje se planiraju u okviru javne rasprave (odrzavanje
okruglih stolova, tribina, adresu i vrijeme njihovog odrzavanja i dr.);

4) informacije o nacinu dostavljanja prijedloga, sugestija, inicijativa i komentara;

5) druge podatke znacajne za provodenje javne rasprave.



Prijedlog

Javna rasprava traje najmanje 30 dana, a rok za dostavljanje inicijativa, prijedloga, sugestija i
komentara u pisanom ili elektronskom obliku je najmanje 30 dana od dana objavljivanja javnog
poziva.

Uz javni poziv za provodenje javne rasprave o strateSskom dokumentu, obavezno se objavljuje i
informacija o rezultatima konsultacija iz ¢lana 17. ove odluke sprovedenih do pocetka javne
rasprave.

Clan 18.
(Izviestaj o sprovedenoj javnoj raspravi o strateSkom dokumentu)

Gradska sluzba za upravu nadlezna za pripremu strateSkog dokumenta je duzna da izvjesStaj 0
sprovedenoj javnoj raspravi objavi na web stranici Grada, najkasnije sedmog radnog dana prije
podnosenja Gradskom vije¢u na razmatranje i usvajanje strateSkog dokumenta.

Izvjestaj iz stava 1. ovog €lana, narocito sadrzi podatke o:
- vremenu i mjestu odrzavanja javne rasprave;
- zastupljenosti javnog sektora, nevladinog sektora i privrede;

- datim sugestijama u pogledu definisanja posebnih ciljeva i mjera za postizanje tih ciljeva, kao i
izbora institucija nadleznih za njihovo provodenje i1 formulisanja pokazatelja ucinka javnih
politika, odnosno mjera;

- nacinu na koji su sugestije ugradene u prijedlog strateSskog dokumenta i ako nisu, iz kojih
razloga to nije ucinjeno.

Izvjestaj o sprovedenoj javnoj raspravi prilaze se uz prijedlog strateSkog dokumenta koji se
podnosi Vijecu na usvajanje.

Clan 19.
(Azuriranje 1 objavljivanje prijedloga strateSkog dokumenta)

Gradska sluzba za upravu nadlezna za pripremu strateSkog dokumenta po okoncanju javne
rasprave duzna je da azurira prijedlog strateSkog dokumenta i nalaze sprovedene analize efekata
u skladu sa rezultatima te rasprave i da azuriranu verziju tog dokumenta objavi na interent
prezentaciji Grada, najkasnije sedmog radnog dana prije sjednice Gradskog vije¢a na kojoj je
predvideno razmatranje i usvajanje.

Clan 20.
(Javna rasprava o nacrtu odluke o izradi plana)

U postupku pripreme prostornih i urbanisti¢kih planova iz nadleznosti Grada, javna rasprava se
ne provodi o Odluci o izradi plana.

Clan 21.
(Ucesce javnosti poslije donosenja odluke o izradi planskog dokumenta)

Ucesc¢e javnosti u toku ranog javnog uvida, javnog uvida u nacrt plana i javne prezentacije plana,
ostvaruje se po odredbama zakona i drugog propisa kojim se ureduje postupak izrade i donoSenja
prostorno planske dokumentacije.

1. FAKULTATIVNA JAVNA RASPRAVA

Clan 22.
(Kada se provodi fakultativna javna rasprava)

Javna rasprava moze se sprovesti u postupku donosenja drugih opcih akata iz nadleznosti
Gradskog vijec¢a, na osnovu zahtjeva predlagaca opceg akta ili Gradskog vijeca ili prijedloga.

V.  ORGANIZOVANJE I PROVODENJE JAVNE RASPRAVE O NACRTU OPCEG
AKTA

Clan 23.
(Organ nadlezan za organizovanje javne rasprave)

Gradsko vijec¢e odreduje koji ¢e organ provesti javnu raspravu, na¢in provodenja javne rasprave,
kao 1 rokove u kojima ¢e ona biti provedena

Clan 24.
(Pokretanje postupka javne rasprave)

Gradska sluzba nadlezna za provodenje javne rasprave upucuje javni poziv gradanima, mjesnim
zajednicama, udruzenjima, stru¢noj i ostaloj javnosti, za u¢esc¢e u javnoj raspravi.
Sluzba moze dostaviti poseban poziv za ufeSée na javnoj raspravi odredenim pojedincima,

predstavnicima organa, organizacijama i udruZenjima za koje smatra da su zainteresovani za akt
koji se razmatra.

Javni poziv za uces$ce na javnoj raspravi, objavljuje se na web stranici Grada i na drugi pogodan
nacin.
Uz javni poziv obavezno se objavljuje program sprovodenja javne rasprave, kao i nacrt akta koji

je predmet javne rasprave sa obrazloZenjem i prilozima.

Od dana objavljivanja javnog poziva do dana pocetka odrZzavanja javne rasprave ne moze proc¢i
manje od pet dana.

Clan 25.
(SadrZina programa javne rasprave)

Program javne rasprave obavezno sadrzi:
- rok za provodenje javne rasprave,

- podatke o licima zaduZenim za davanje informacija 1 objaSnjenja ucesnicima javne
rasprave o predlozenim rjeSenjima, a naro€ito informacija o problemu koji treba da se rijesi tim
propisom, odnosno o stanju u oblasti za koju se propis donosi,

- informacije o aktivnostima koje se planiraju (odrZzavanje okruglih stolova, tribina,
prezentacija i sli¢no, vrijeme i adresa njihovog odrzavanja), kao i o licu zaduZzenom za
upravljanje tim aktivnostima,

- rok i adresu za dostavljanja prijedloga i sugestija u pisanoj i elektronskoj formi i
- druge podatke znacajne za provodenje javne rasprave.

Program javne rasprave utvrduje sluzba nadlezna za pripremu opceg akta koji je predmet javne
rasprave.

Clan 26.
(Izvijestaj o sprovedenoj javnoj raspravi)

O sprovedenoj javnoj raspravi safinjava se izvjestaj koji sadrzi podatke o:
- mjestu i vremenu odrZzane javne rasprave,

- aktivnostima koje su sprovedene tokom javne rasprave (okrugli stolovi, tribine,
prezentacije i slicno),

- ovlastenim predstavnicima organa Grada koji su uéestvovali na javnoj raspravi,
- broju i strukturi ucesnika u javnoj raspravi,
- broju i strukturi dostavljenih prijedloga, sugestija, komentara,

- prijedlozima koji su prihvaceni i prijedlozima koji nisu, sa obrazloZzenjem razloga zbog
kojih nisu prihvaceni.
Clan 27.
(Utvrdivanje prijedloga akta poslije spovedene rasprave)

Organ nadlezan za utvrdivanje prijedloga akta o kojem je sprovedena javna rasprava, duzan je da
prilikom utvrdivanja prijedloga akta vodi ra¢una o sugestijama i prijedlozima datim u javnoj
raspravi.

Organ nadlezan za utvrdivanje prijedloga akta o kojem je sprovedena javna rasprava, duzan je da
izvjestaj 0 sprovedenoj javnoj raspravi priloZi uz prijedlog akta koji se podnosi donosiocu akta
na usvajanje.

V. PRELAZNE I ZAVRSNE ODREDBE

Clan 28.
(Primjena odluke na zapocete javne rasprave)

Postupak javne rasprave zapocet u skladu sa propisima koji su bili na snazi pre stupanja na snagu
ove odluke, nastavi¢e se po odredbama ove odluke.

Clan 29.
(Prestanak vazenja ranijeg propisa)

Danom stupanja na snagu ove odluke prestaje da vazi Odluka o javnim raspravama u Op¢ini
Gracanica (,,Sl.glasnik Opéine Gracanica®, broj: 5/04).
Clan 30.

Ova odluka stupa na snagu danom objavljivanja u ,,Sluzbenom glasniku Grada Gra¢anica®.

PREDSJEDAVAJUCI
GRADSKOG VIJECA
Nihad Krajinovi¢

Obrazlozenje

PRAVNI OSNOV

Pravni osnov za donosenje Odluke je ¢lan 99. Poslovnika Gradskog vije¢a Gracanica (“Sluzbeni
glasnik Op¢ine Gracanica”,broj 6/14 1 7/18 i "Sluzbeni glasnik Grada Gracanica", broj: 3/20 i
01/21), kojim je regulisana obaveza provodenja javne rasprave o aktima koje donosi Gradsko
vijece.

RAZLOZI DONOSENJA

Programom rada Gradskog vijeca za 2022. godinu predvideno je donoSenje Odluke o javnim
raspravama.

Potrebno je napomenuti da se u Gradu Gracanica primjenjivala Odluka o javnim raspravama
koju je Op¢insko vije¢e Gracanica donijelo 2004. godine. Obzirom da je proteklo 17 godina od
donos$enja ranijeg akta, a da se u meduvremenu primjenjuju i nove tehnologije potrebno je bilo
donijeti novi akt, prilagoden danasnjim vremenima i uslovima.

Donosenje Odluke proizaslo je iz dosadasnjih iskustava kao i iz niza konsultacija, prijedloga i
izmjena na osnovu smjernica UNDP-a iznesenih kroz edukacijske radionice na kojima su ucesce
uzeli 1 vijeénici, kao i potreba koje su neophodne kako bi se rad Gradskog vijeca i Gradske
uprave olaksSao 1 priblizio gradanima.

Gradsko vije¢e usvojilo je Nacrt ove Odluke. U datom vremenskom periodu nije bilo primjedbi
na Nacrt.

OBRAZLOZENJE PREDLOZENIH RJESENJA
I.OSNOVNE ODREDBE (¢l. 1 —5)

U ovom dijelu Odluke nalaze se odredbe koje se odnose na sve vrste i oblike javnih rasprava
koje se organizuju i sprovode u pripremi propisa i drugih akata iz nadleznosti grada.

U clanu 1. definisan je predmet odluke.

U ¢lanu 2. preciziran je pojam javne rasprave i predvideni su osnovni oblici organizovanja javne
rasprave. Rjesenje prema kojem se u okviru svake javne rasprave obavezno organizuju
odgovarajuci oblici usmene javne rasprave (okrugli stolovi, tribine, paneli i drugi oblici usmene
rasprave) i dostavljanje prijedloga, sugestija i miSljenja u pisanoj ili elektronskoj formi,
predlozeno je sa ciljem da se omoguci uceSée Sto veceg broja zainteresovanih lica u javnoj
raspravi.

U ¢lanu 3. odredeno je minimalno vrijeme trajanja javne rasprave. Predvideni minimalni rok od
15 dana proistekao je iz potrebe da se neki akti donesu brzo, a da se ipak provede rasprava i
ukljuci javnost te da se ne primjenjuje skracena i hitna procedura.

U c¢lanu 4. Utvrdena je obaveza objave pocetka rada na nekom dokumentu, ¢ime je omogucena
veca transparentnost 1 moguc¢nost da se do nacrta dokumenta prikupe odredeni prijedlozi i
sugestije.

Clanom 5. definisane su dvije vrste javnih rasprava - obavezna i fakultativna, odredene po dva
kriterijuma: prema vrsti akata o kojima se sprovode i prema stepenu obaveznosti njihovog
sprovodenja. Obje vrste razradene su daljim odredbama ove Odluke.

1. OBAVEZNA JAVNA RASPRAVA (¢l. 6. - 21.)

Ova glava Odluke posvecena je obaveznim javnim raspravama — odredeni su akti o kojima se
javna rasprava obavezno provodi (automatski, svaki put kada se priprema akt odreden ovom
odlukom u skladu sa statutom), kao i posebna pravila za organizovanje i provodenje obavezne
javne rasprave koja treba da izraze odredene specifi¢nosti ove javne rasprave U 0dnosu na javne
rasprave koje se organizuju u pripremi drugih op¢ih akata iz nadleZnosti Gradskog vije¢a. Vazno
je ista¢i da se ove javne rasprave sprovode po opéim pravilima, zajedniCkim za sve javne
rasprave, osim u dijelu koji je upravo ovim odredbama, ureden posebnim pravilima, sprecifi¢nim
za svaki od akata u ¢ijoj pripremi se obavezno provodi javna rasprava.

Javna rasprava u postupku pripreme statuta uredena je ¢l. 8-10 ove Odluke. Nasuprot opéem
pravilu da se u ovom postupku obavezno organizuje javna rasprava, ¢lanom 9. Odluke
predvidena je mogucnost da Vije¢e moze odluciti da se ta rasprava ne organizuje. Ovaj izuzetak
moze se primjeniti ako su ispunjena dva uslova: da se promjene predlazu iskljucivo radi
usaglaSavanja sa zakonom (kada to usaglasavanje ne ostavlja moguénost drugacijeg ili blizeg
uredivanja odredenog pitanja) i da zakonom nije drugacije predvideno.

Specifi¢nost javne rasprave u postupku pripreme budZeta je u tome $to se ona provodi ne samo o
nacrtu odluke o budzetu, ve¢ i u ranoj fazi pripreme te odluke, odnosno o dokumentima koji joj
prethode. Na taj nacin stvorene su pretpostavke da se javnost blagovremeno informise o
planiranim investicijama i blagovremeno uklju¢i u postupak pripreme budzeta u cjelini, a
posebno u dijelu koji se odnosi na planiranje investicija.

Odlukom je predvidena obavezna javna rasprava u postupku pripreme strateskih dokumenata:
Strategije razvoja i ostalih strateSkih dokumenata (strategija, programa, koncepta projekta i
akcionog plana). Zna¢ajnu novinu predstavlja obaveza organa nadleznog za pripremu strateSkog
dokumenta da u svim fazama pripreme plana konsultuje zainteresovane strane i ciljne grupe o
predlozenim rjeSenjima i da informacije o rezultatima konsultacija objavljuje na web stranici
Grada u roku od 15 dana od dana zavrSetka konsultacija. Informacija o rezultatima konsultacija
sprovedenih do pocetka javne rasprave, obavezno se objavljuje i uz poziv za provodenje javne
rasprave o strateSkom dokumentu.

Ucesc¢e javnosti u donoSenju prostorno planskih dokumenataa ostvaruje se u raznim fazama
pripreme planskih dokumenata: prije utvrdivanja nacrta - putem ranog javnog uvida u planska

11



Prijedlog

rjeSenja, kao i poslije utvrdivanja nacrta - putem izlaganja nacrta plana na javni uvid, zatim
organizovanjem javnih prezentacija nacrta plana i organizovanjem javnih sjednica komisije za
planove.

III. FAKULTATIVNA JAVNA RASPRAVA (¢l. 22.)

Osim obavezne javne rasprave, Odlukom je predvidena moguénost da se u postupku donoSenja i
drugih op¢ih akata spovede javna rasprava ukoliko to zahtjeva predlaga¢ akta ili Gradsko vijece.

IV. ORGANIZOVANJE | PROVODENJE JAVNE RASPRAVE O NACRTU OPCEG AKTA
(1. 23-28)

Ovaj dio Odluke sadrzi op¢a pravila za organizovanje i spovodenje svih javnih rasprava.

U skladu s Poslovnikom Gradsko vije¢e odreduje organ nadlezan za organizovanje i provodenje
javne rasprave, odreduje rok za provodenje, na¢in, mjesto i vrijeme sprovodenja javne rasprave .
Uz javni poziv obavezno se objavljuje program sprovodenja, kao i nacrt akta sa obrazlozenjem i
odgovaraju¢im prilozima. Znacajno je propisivanje obaveze objavljivanja javnog poziva
najmanje pet dana prije dana odredenog za odrzavanje javne rasprave, kako bi javnost mogla da
se upozna sa sadrzinom akta i eventualno se pripremi za Sto kvalitetnije uceScée u raspravi.

Odlukom je precizno odredena sadrzina programa, kao i sadrzina izvjeStaja 0 sprovedenoj
raspravi. Vazno je da taj izvjestaj sadrzi sve prijedloge, sugestije i misljenja date u toku rasprave,
kao i podatke o tome da 1i su i na koji na¢in ugradene u prijedlog akta, a ako nisu, iz kojih
razloga to nije ucinjeno. IzvjeStaj se prilaze uz prijedlog akta koji se dostavlja Vijecu na
usvajanje.

Krajnji cilj javne rasprave (uceSce javnosti u oblikovanju opceg akta i podizanje kvaliteta tog
akta) ostvaruje se kroz obavezu predlagaca akta da prilikom utvrdivanja prijedloga vodi racuna o
prijedlozima i sugestijama datim u javnoj raspravi.

V.  PRIJELAZNE I ZAVRSNE ODREDBE (¢l. 29-30)

Prijelaznim i zavr$nim odredbama uredena je primjena ove odluke na javne rasprave koje su u
toku i prestanak vazenja ranije donijete odluke. 12,10,

